
534 29. AL-ANKABUT (LAWEAK-LAWEAK) JUZ XX 

 

29. AL-ANKABUT (LAWEAK-LAWEAK) 
Suet ke-29: 69 ayat 

 

Ngen sembut gen Allah De Maho Pengasiak, 
Maho Penyayang.  

1. Alif  lam mim (hanya Tuhan de namen). 

2. Janokah  manusio kiro bahwa tobo‟o 
bakea kmunyau dio ba ngen madeak 
“keme sudoh berimen” ngen udi coa 
mujai?. 

3. Ngen benien, keme sudo mujai tun-tun 
sebelum udi, mako Tuhan (Allah) tun-
tun da benea gen peset namen tun-tun de 
beduso. 

4. Atau tun-tun de kemerjo kejahatan do‟o 
kiro bahwa udi bakea laput kundei azab 
keme? Kembiak buuk jano de udi tetep 
o!. 

5. Barang  siapi membot temau gen Allah, 
mako sebeneane waktau (de jenanjai ne) 
Allah paset teko gen si de maha temjuk 
maha namen. 

6. Dan barang siapi paneu mako benien ne 
paneu o utuk awok ne dewek, benien 
Allah maho kayo (coa perlu jano-jano) 
kundei kute isai bumai. 

7. Ngen tun-tun de berimen gen kemerjo 
debaikne, paset gen keme mapus saleak-
saleak gen udi paset melei balasan de 
lebiak baik kundei jano de udi kemerjo. 

8. Ngen keme wajib untuk manusio supayo 
menea de baik ne gen keduai tun 
tuwaine. Gen kalau keduwai ne makso 
untuk menduwai kan uku ngen jano-jano 
de ko coa gen tenwan lemau tntang o, 
mako cibeak ba ko tmiuk nadeak keduwai 

ne, do‟o ba ngen ku kakea beleknu, gen 
uku smapei gen ko jano de sudo ko 
kemrjo. 

9. Ngen tun-tun de berimen gen kemerjo 
de baik ne, udi paset ngen masuk moi 
milem (golongan ) tun de malim. 

10. Ngen neak nak antaro manusio pao de 
madeak” keme berimen ngen Allah, tapi 
seandaine si sakit (karno si berimen) ngen 
Allah,  si manggap ujian manusio sebagai 
sikso Allah.  Ngen teko bantuan/tulung 
kundei Tuhannu udi pasti madeak 
“sebeneane keme sesamo “ coa ne Allah 
lebiak namen jano de ade neak lem dado 
kute manusio. 

 
11. Ngen Allah paset namen tun-tun de 

berimen, ngen si pasti namen tun-tun de 
munafik. 

12. ngen tun-tun de kafia madeak ngen tun-
tun de berimen “totoa ba dalen keme, 
ngen keme mbin doso-doso tobo‟o 
dewek sebeneane tobo‟ khianat. 

 
13. Ngen tobo‟o mbinn doso-doso tobo‟o 

dewek ngen doso-doso de luyen sesamo 
doso tobo „o ngen padeak bilai kiyamat 
tobo‟o paset tmanye tentang denike 
selalu tobo‟o madeh semdiyo. 

14. Ngen sebeneane, keme sudo mutus nu 
ngen kaum ne, mako si tinggea sesamo 
tobo‟o selamo seribau tahun kuang lemo 
puluak tahun. Sudo‟o tobo‟o keno 
banker, sdangkan tobo‟o tun-tun de 
jahat. 

 
15. Mako keme selamat Nuh ngen tun-tun de 

neak kapal o ngen kene jijai ne 
(peristiwa) o sebagai pelajaran untuk kute 

manusio. 

16. Ngen  (nget ba )Ibrahim, ketiko si 
madeak ngen rombongan ne” sembeakba 
Allah gen taqwa ba ngen Allah, de sudo 
ne o lebiak baik untukmu, tngen ko 
namen.”. 

17. Sebeneane de ko sembeak seluyen Allah 
dioba berhal-berhala, ngen ko menea o 
coa mampu lemei jerkai ngen ko. Mako 
minoi jerkai kundai Allah ngen sembeak 
ba si ngen bersyukur ba ngen Allah. Ngen 
Allah ba ko belek. 

 

18. Ngen ko (tun kafia) ngike mako sebenea, 
umat sebelum nu kula sudo ngike (rosun 
ne) ngen kewajiban Rosul o dioba smapei 
(agama Allah) de jejlas ne 

19. Ngen janokah tobo‟o coa kemliak keakro 
Allah muloi menea (makhluk), sudo‟o si 
mulangne (belek) dioba de uyo o mueak 
bagi Allah. 

20. nadeak ba”paneu bak nak bumai, mako 
kenliak ba keak ro (Allah) muloi menea 
(makhluk) sudo‟o Allah jmijai kejadian de 
akhir. Sebeneane Allah maha kuaso kute 
jano-jano 

21. Si (Allah) mazab siapi de kenlok ne ngen 
melei rahmat ngen siapi de kenlokne 
ngen hanya sib a te belek. 

22. Ngen ko dedbat coa (pulo) neak lenget 
ngen dedbat coa ba nagi nu melindungi 
ngen menulung sluyen Allah 

23. Ngen tun-tun de kafia ngen ayat-ayat 
Allah ngen tatamau ngen si tobo‟o putus 
asa kundei rahmat-ku ngen tobo;o dapet 
azab de pelgiak. 

24. mako coa adeba jawaban kaum Ibrahim, 
seluyen madeak “nunuak ba atau memben 
ba si “sudo‟o Allah semlamat kundei 
opoi. Sebeneane ne ngen de uyo o benea-
benea dapet  tando-tando kebesaran Allah 
utuk tun-tun de berimen. 

25. Kecek Ibrahim “sebeneane udi sembeak 
berhala seluyen kunei Allah o, sebab o 
lebiak dou kunci kewalan dunio yo be 
neak bilai kiamat udi muker do ngen di 
leyen ngen mengutuk di luyen penen udi 
nerako ngen cou ade dapet temulung 
udi”. 

26. Sudo o beriman ba Luth ngen si kecek 
Ibrahim “uku lok aleu hijrah ngen tuhan, 
Si gi paling maha perkasa, Si kunci paling 
maha bijaksana”. 

27. Keme magiat si anok do‟o ngen Yakub, 
anak keturunan ne keme jemijeikan 
rombongan Nebai ngen wahyu neak 
dennyo si sudo keme magiak imbalan 
neak akhirat si jijai tun sholeh. 

28. Ngen keme ade mengutus luth gi madeak 
ngen kutai, “ Udi yo sudo meneak selek 
gi ati perna kenerjo ngen tun luyen nak 
dunyo yo”. 

29. “Bene  udi yo tujau ngen sesame semanei, 
tujau menjegal, tujau menea saleak neak 
penan-penan temeu udi?‟Jenawab 
rombongan ne coa luyen, cubo nelei 
sikso ne Allah o kalau ko memeang 
benea. 

30. Kecek luth “Woi tuhan tulung ba uku 
madep tun-tun gi mengesat”. 

31. Sesudo o utusan-utusan keme teko ngen 
Ibrahim gi ngemin kabar riang to bo o 
madeak keme teko untuk mabis tun neak 

sadie yo (masyarakat) negrei yo karena 
masyarakat bidau menea duso”. 

32. Jenawab Ibrahim “Luth kana de neak di: 
nadeak ne “Keme namen api-api gi 
nadeak neak di si sekeluargo be keme 
namen kecuali perpuan ne: si lok 
teningea besamo-samo ngen tun-tun gi 
ade neak di”. 

33. Sesudo o tobo utusan keme o teko ngen 
Luth, si meraso coa tujau ngen tobo o si 
meraso coa bedayo jano-jano terhadap 
ngen tobo o, rombongan tamu o madeak, 
cebak seban cibeak saro, ko sekeluargo 
nyo kema maman kecuali perpuan nu si 
tetep tingea bersamo-samo ngen tun gi 
ade neak lem negerei o”. 

34. Keme lo temuun sikso kunei lenget 
untuk masyarakat negerei o karno 
perbuatan ne gik menyelek niyen. 

35. Neak antaro kes-kes sikso o masiak ade gi 
keme munyau utuk jemijei tano gi nyato 
gik tun-tun lok bepeker. 

36. Ngen masyarakat Mad-yan keme utus 
Syu‟eb pasuak ne dewek, si madeak “woi 
masyarakat ku sembah Allah maeybah 
belie sudo yo jibeak menea donyo usak. 

37. Tapi si keno pike lajau keno gepo loin 
yen, singgo tobo o jejei buteu gik timun 
neak umeak o si. 

38. Awei o kulo kaum Ad ngen Tsamud 
keme mabis awei ipi udi kemleak neak 
antara tieat-tieat ne kaeno tobo nujung gi 
lok kemten baes plep tobo o (gik kidek) 
sehinggo tobo o dapat menghalang kunei 
dalam Allah, padahal tobo o tun-tun gik 

bepeker. 

39. Kulo Harun, Fir‟aun ngen Haman keme 
mabis. Musa sudo sapie ngen tobo o min 
temiang tapi tobo seklo ne bae neak lem 
negerei, tobo coa nam milok kunei sikso 
Tuhan. 

40. Ngen kute ne o sudo keme mak ca‟o 
karno duso tobo o do o ba antaro tobo o 
sudo keme, kejadian ade gik seminar 
gutua nobra abrik ade gi nem tenimun 
neak lem denyo, ade gi nem neak laut iso 
Allah menea lalim terhadap tobo o, tapi 
tobo o menea lalim terhadap dirie ne 
dewek. 

 

41. Seumpamo tun-tun gi mok seluyen Allah 
gen melindung do oba, awei laweak gi 
menai uamak, sedangkan umeak gi paling 
salei, adeba umeak laweak kelau tobo o 
ngertai. 

 

42. Tuhan namen jano bae gik senmak 
seluyen Allah, si paling perkasa, paling 
bijaksana. 

43. Seumpamanya keme menea untuk 
manusio, coa ade gik nam ngertei kecuali 
gik tun berilmeu. 

44. Tuhan jenijei denyo ngen lenget ngen 
hok hal yo jijei tando bagi tun mukmin. 

 
 
 
 
 
 
 

              

                 

     

              

             

           

           

    

                  

               

              

                 

       

                

    

             

             

 

 


